
http://www.hateigsskoli.is 
 

Frá skólastjóra 
Ágætu lesendur, 
Kynningarfundir byrja í næstu viku. Ég vil vekja athygli á 
því að okkur varð það á að taka fram á skóladagatali að 
einungis þrír dagar færu í kynningar fyrir foreldra. Það er 
hins vegar ekki í samræmi við skipulagið eins og það var 
á síðasta ári. Kynningarnar taka sex daga en það stafar 
af því að við þurfum fjóra dagparta fyrir yngsta stigið og 
síðan tvo dagparta fyrir mið- og unglingastig. Við viljum 
biðjast velvirðingar á þessum mistökum. Kynningarmorgn-
um okkar var afar vel tekið á síðasta ári og höldum við því 
áfram á sömu braut. Við munum bjóða upp á morgun-
hressingu sem foreldrar geta tekið með sér inn á fundina. 
Fundirnir standa frá kl. 8:30 til 9:50. Skipulagið er þannig 
að nemendur í 1. til 4. bekk mæta í skólann og er sinnt af 
öðrum en umsjónarkennurum þann tíma sem kynningar-
fundurinn stendur yfir. Nemendur á miðstigi og unglinga-
stigi fá hins vegar leyfi fyrstu tvær kennslustundirnar á 
meðan kynningarfundurinn stendur yfir hjá þeim. Skipu-
lagið er kynnt nánar á öðrum stað í Háteigi.  
Um síðustu helgi var hverfahátíð í miðborg og Hlíðum í 
boði Samtaka. Samtaka er félag sem hefur verið starfandi 
nær óslitið síðan 1997 en það hefur unnið að margvís-
legum verkefnum í kringum þemað að tryggja börnum 
góð skilyrði í námi, leik og uppeldi. Á milli þess að við 
höldum hverfahátíðir, eins og við höfum gert undanfarin 
þrjú ár, þá höldum við fundi og ræðum hlutskipti barna í 
skóla- og kirkjusóknarhverfum miðborgar og Hlíða. Við 
sem höfum starfað að þessu frá upphafi höfum séð marg-
víslegar og ánægjulegar breytingar. Hverfahátíð Samtaka 
er komin til að vera. Mig langar að þakka þeim fjölmörgu 
sem sóttu hátíðina og tóku þátt í dagskrá og gerðu hana 
þannig að sérlega ánægjulegum viðburði. Markmið hátíð-
arinnar er að vekja athygli á því fjölbreytta starfi sem allir 
aldurshópar geta sinnt í tómstundum og námi í miðborg 
og Hlíðum. 
Leiklistarhópi nemenda í 9. bekk undir stjórn Rannveigar 
Þorkelsdóttur hefur verið boðið til Kassel í Þýskalandi 
dagana 14. til 20. september. Ég hvet lesendur bréfsins 
til að lesa nánar um þessa ferð á bakhlið þessa Háteigs. 
Hópurinn mun sýna verkefni sem hann fékk viður-

kenningu fyrir en það fjallar um hættur sem eru samfara 
notkun á internetinu. Þetta er áhrifamikil, vel gerð og frumleg 
sýning. Mig langar að óska Rannveigu og leiklistarhópnum til 
hamingju með árangurinn og óska þeim góðrar ferðar.  
Að lokum vil ég hvetja foreldra eindregið til að merkja fatnað 
barna sinna ef þess er nokkur kostur, þar sem enn eitt 
sumarið fór fatnaður frá okkur til Rauða krossins fyrir 
hundruðir þúsunda króna.  
Við hlökkum til að sjá ykkur á kynningunum. 
Ásgeir Beinteinsson, skólastjóri Háteigsskóla. 

 

Kynningarfundir 
Eins og kemur fram í pistli skólastjóra, verða kynningarfundir 
fyrir foreldra í byrjun skóladags. Foreldrar mæta í umsjónar-
stofur barna sinna. Nemendur 1. – 4. bekkjar mæta í skólann 
eins og venjulega, en nemendur miðstigs mæta kl. 10:10 18. 
september og nemendur unglingastigs mæta kl. 10:10 23. 
september. 

� þriðjudagur 16. sept. kl. 8:30 – 9:50 – 2. bekkur 
� miðvikudagur 17. sept. kl. 8:30 – 9:50 – 3. bekkur 
� fimmtudagur 18. sept. kl. 8:30 – 9:50 – miðstig 
� föstudagur 19. sept. kl. 8:30 – 9:50 – 1. bekkur 
� mánudagur 22. sept. kl. 8:30 – 9:50 – 4. bekkur 
� þriðjudagur 23. sept. kl. 8:30 – 9:50 – unglingastig 

Foreldrar 1. bekkjar mæta í sal skólans. 
Einnig má geta þess að nú verða bekkjarnámskrár 
aðgengilegar á vefnum en ekki prentaðar út, nema handa 
þeim sem óska þess sérstaklega.  

 

Höfðingleg gjöf 
Formanni foreldrafélagsins hefur borist bréf frá foreldrum og 
nemendum fyrrum 10. bekkjar. 
Þar varð afgangur af ferðasjóði frá síðasta vori og í stað 
þess að skipta honum á milli nemenda árgangs¬ins, voru 
allir foreldrar og nemendur sammála um að styrkja foreldra-
félagið um þá upphæð, sem er um 118 þúsund krónur.  Með 
þessum peningum verður foreldrafélaginu gert kleift að 
greiða upp það mesta af sínum skuldum, en eins og marg¬ir 
vita, varð félagið fyrir fjárhagslegu tjóni síðasta vetur. 
Foreldrafélagið vill koma á framfæri innilegu þakklæti til 
nemendanna og foreldra þeirra. 

Nesti nemenda 
Nemendur þurfa að koma með hollt nesti í skólann. Á 
yngsta stigi er mælt með því að börnin komi með ávexti 
eða grænmeti en ekki brauð eða spónamat (jógúrt eða 
skyr). Sætabrauð er alls ekki leyft nema í sérstökum 
tilfellum. Pizzur í nesti eða núðlur eiga að heyra til 
undantekninga frekar en hitt. Vísað er á heimasíðu 
lýðheilsustöðvar, www.lydheilsustod.is. 

 

Nemendaráð og nefndir 
Búið er að kjósa nemendaráð vetrarins. Diljá Guðmundar-
dóttir er formaður, Kolfinna Tómasdóttir varaformaður, 
Ásrún Mjöll Stefánsdóttir gjaldkeri, Edda Scheving vara-
gjaldkeri, Þórunn Þorbjörg Guðmundsdóttir ritari og 
Gunnar Jökull Gunnarsson er vararitari. Með stjórn 
nemendafélagsins starfa: Árshátíðarnefnd: Inga Rán 
Reynisdóttir, Gerður Guðnadóttir og Þórey Unnur 
Árnadóttir; skemmtinefnd: Brynja Helgadóttir, Berglind 
Erna Tryggvadóttir, Anna Karen Kolbeins og Auður 
Elísabet Helgadóttir og íþróttanefnd: Elín Metta Jensen, 
Ingunn Haraldsdóttir og María Soffía Júlíusdóttir. 
Auglýsinganefnd skipa Árdís María Halldórsdóttir og 
María Björt Ármannsdóttir og í tónlistarnefnd eru Snorri 
Már Arnórsson og Ingólfur Sigurðsson. Ljósmyndarar eru 
Björn Tómasson og Guðmundur Steinn Gíslason. Fríða 
Agnarsdóttir kennari mun hafa umsjón með félagsstarfi 
nemenda í vetur. 

 

Leikhópur úr Háteigsskóla á leiklistarhátíð í 
Þýskalandi 
Leikhópurinn Elítan samanstendur af ellefu nemendum í 
9. bekk Háteigsskóla og einum kennara. Leikhópurinn var 
stofnaður í tengslum við leikrit og stuttmynd sem hópur-
inn gerði fyrir Heimili og skóla og fjallaði um netorðin 
fimm og hætturnar sem fylgja því að vafra um á netinu. 
Nú hefur þessum hópi verið boðið að sýna leikritið: „Þú 
ert það sem þú gerir“ á þýskri leiklistarhátíð sem kallast: 
„Theatre and music“ og fer fram í Kassel í þýskalandi 14. 
til 20. september 2008. 
Sextán leiklistarhópar frá jafnmörgum skólum í Þýskalandi 
hafa verið valdir til þátttöku og fá íslensku nemendurnir að 
hitta jafnaldra sína, taka þátt í vinnusmiðjum, sýna leikritið 
sitt og sjá leikrit frá öllum hinum hópunum og ræða um 
leiklist og tónlist. Þetta er í fyrsta skipti sem svona hópi er 
boðið að vera með í nafni IDEA-Europe. (International 
Drama/Theater and Education Association) 
Hópurinn okkar er fyrsti nemendaleikhópurinn undir stjórn 
kennara sem er boðið að taka þátt í þessu IDEA-Europe 
samstarfi. Þessi hópur hefur verið í leiklist hjá sama 
kennara frá því að þau voru í 1. bekk. Upphaflega tóku 
allir í bekknum þátt en eftir því sem þau eldast hafa þeir 
sem minni áhuga hafa á leiklist dottið út. Eftir stendur 
sterkur og samhentur hópur af flottum unglingum sem 
hafa áhuga á leiklist og skapandi starfi. 

Rannveig Björk Þorkelsdóttir, leiklistarkennari. 

Sumarið 2008 
Ég fór í Vigur og það var gaman. Við fórum í kringum 
Vigur. Það voru kríur og lundar og við þurftum að hafa 
prik svo að kríurnar gogguðu ekki í okkur.  

Tinna Birna Björnsdóttir, 3. bekk 

Bláber 
Bláber eru góð, 
bláber eru sæt, 
bláber eru blá og 
bláber eru fín. 

Hulda Kristín Hauksdóttir, 2. bekk 

Sumarið 2008 
Ég var í sumarbúðum. Sumarbúðirnar hétu Ölver og 
þar var stærsta hengirúm á Íslandi. Í Ölveri fórum við í 
hárgreiðslukeppni og ég var í fyrsta sæti. Við höfðum líka 
náttfatapartí. Við fórum að sofa klukkan 12:00. Við áttum að 
vakna klukkan 8:30.               Daría Lind Einarsdóttir, 3. bekk 

Haustferð 10. bekkjar 
Farið var í haustferð tíunda bekkjar Háteigsskóla þann 29. 
ágúst. Lagt var af stað frá Háteigsskóla um klukkan 16:00 og 
komið að Laugarlandi um klukkan 18:00. Krakkar og full-
orðnir komu sér svo fyrir og eftir það var öllum frjálst að gera 
það sem þeir vildu. Flestir fóru í íþróttasalinn eða sund og 
svo u.þ.b. klukkan hálfátta var svo kvöldmatur, pizza að 
hætti Garðars. Eftir kvöldmatinn tóku flestir því bara rólega 
og svo farið að sofa.  
Daginn eftir var vaknað á milli níu og tíu og morgunmatur 
borðaður. Að honum loknum var tekið saman og svo fór fólk 
bara og gerði það sem það vildi fram að hádegi, því þá var 
farið í rútu. Keyrt var upp í Landmannalaugar með smá við-
komu hjá Ljótapolli. Gengið var upp fjall sem heitir Bláhnjúkur 
og tók það rétt rúman klukkutíma að fara alla leiðina. Þegar 
það var búið keyrðum við í skálana í Landmannahelli og kvöld-
matur borðaður þar, svínakjöt sem að Garðar eldaði. Það var 
nú ekki mikið gert eftir það og flestir fóru fljótlega að sofa.  
Daginn eftir, semsagt sunnudag, var komið að aðalgöngunni, 
frá Landmannahelli yfir í Landmannalaugar. Lagt var af stað 
um tíuleytið frá Landamannahelli. Ferðin gekk bara mjög vel 
og allir kláruðu gönguna auðveldlega. Gangan var um 
sextán kílómetrar og fólk var að klára hana á bilinu 15:00 til 
17:00. Eftir gönguna miklu var farið í laugina og slakað á þar 
í einhvern tíma. Að því loknu var keyrt aftur í skálana. Kvöld-
maturinn, sem var lambakjöt í þetta skiptið, var eins og fyrri 
dagana, mjög góður. Eftir kvöldmatinn tóku því flestir rólega 
og spjölluðu þangað til einhvern tíma eftir miðnætti. Svo var 
farið að sofa.  
Morguninn eftir var vaknað snemma eða um hálf tíuleytið og 
morgunmatur borðaður. Svo var pakkað í rólegheitunum og 
svo upp í rútu. Á leiðinni til Reykjavíkur var stoppað í Hvera-
gerði þar sem allir fengu ís frá Kjörís. Svo var komið í Háteigs-
skóla um fjögurleytið og þessi frábæra ferð á enda.  
Takk fyrir samveruna! 
Atli Jasonarson 

 

Sumarið 2008 
Ég fór í sund og var að leika við litlu systur mína. Það var 
gaman að stinga sér í djúpu laugina og synda að bakkanum. 

Irena Elísabet Gísladóttir, 3. bekk 

�          Spakmæli mánaðarins:           

Fyndnir hlutir eru fyndnir,  

en þeir eru fyndnari  

þegar ég deili þeim með þér! 


